
Илдар Юзеев



Татарстанның халык шагыйре, 
драматург Илдар Гафур улы 
Юзеев 1933нче елның 3нче 

гыйнварында Башкортстанның 
Яңавыл районы Ямады авылында 

укытучылар гаилəсендə туган. 

Биографиясе



1955-1960нчы елларда 
Казан дəүлəт педагогика 

институтының татар 
филологиясе бүлегендə 

югары белем ала. 



Хезмəт юлын журналистикадан 
башлый: 1954-1966 елларда 
“Пионер” (хəзерге “Ялкын”) 

балалар журналының җаваплы 
сəркатибе, аннары бер ел “Чаян” 

журналы редакциясендə əдəби 
хезмəткəр булып эшли.





Иҗаты
И.Юзеев башлангыч мəктəптə укыганда 
ук шигырьлəр яза башлый. Ə унынчы 

сыйныфта укыганда яшь авторның 
шигырьлəре инде Уфада “Əдəби 

Башкортстан” (хəзерге “Агыйдел”) 
журналы, “Кызыл таң” газетасы кебек 

республика матбугатында күренə 
башлый.



Аның шигъри таланты аеруча поэма 
жанрында ачыла. Ул – ике дистəдəн 

артык поэмалар авторы. 1955нче елда 
иҗат ителгəн һəм яшьлəр арасындагы 
мəхəббəт кичерешлəрен дəртле шигъри 
тел һəм романтик күтəренкелек белəн 

тасвирлаган “Таныш моңнар” поэмасы 
авторга бигрəк тə зур уңыш китерə.



“Əнкəй”, “Фəрит-Фəридə”, “Идел-Даугава”, 
“Язылмаган поэма”, “Өчəү чыктык ерак 

юлга...”, “Тынлык белəн сөйлəшү”, “Соңгы 
сынау”, “Канкай улы Бəхтияр”, “Карурман”, 
“Таш диварлар авазы”, “Өзелмəс кыллар”, 
“Олы юлның каены”, “Сез кабызган утлар” 

кебек лирик, драматик поэмаларында, 
балладаларында, шигырьлəрендə əдип кеше 

рухының бөеклегенə, батырлыкка, мəхəббəткə 
дан җырлый, һəртөрле явызлыкка, ялганга 

үзенең нəфрəт хислəрен белгертə.





“Милəүшə” исемле җыентыгына 
тупланган поэмалары һəм 

балладалары өчен И.Юзеев 1968 елда 
М.Җəлил исемендəге республика 

премиясенə, ə “Таш диварлар авазы” 
һəм “Өзелмəс кыллар” исемле 

поэмалары өчен 1980 елда 
Татарстанның Г.Тукай исемендəге 

Дəүлəт премиясенə лаек була.



60 еллардан башлап И.Юзеев 
драматургия өлкəсендə дə актив 

эшли. Ул – комедия, драма, трагедия 
жанрларында ике дистəгə якын 

сəхнə əсəрлəре авторы. Аның 
пьесалары Татарстанда һəм башка 
республика сəхнəлəрендə зур уңыш 

белəн бара.



1993 елда Илдар Юзеев 
“Татарстан 

Республикасының халык 
шагыйре” дигəн мактаулы 

исемгə лаек була.








